संस्‍कृति मंत्रालय
राज्‍य सभा

          अतारांकित प्रश्‍न संख्‍या: 2197
उत्‍तर देने की तारीख: बुधवार, 25 अप्रैल ,2012

        5 वैशाख, 1934 (शक)
मजूली द्वीप को विश्‍व विरासत स्‍थल के रूप में 
नामित किया जाना
2197. श्री बीरेन्‍द्र प्रसाद वैश्‍य:
      क्‍या संस्‍कृति मंत्री यह बताने की कृपा करेंगे कि:
(क)  क्‍या सरकार ने असम के मजूली द्वीप को विश्‍व विरासत स्‍थल का दर्जा दिए जाने के निर्णय को दूसरी बार आस्‍थगित किए जाने के प्रमुख कारण का आकलन किया है; 
(ख)  यदि हां, तो तत्‍संबंधी ब्‍यौरा क्‍या है;

(ग)   विश्‍व विरासत आयोग द्वारा ऐसे आस्‍थगन के संबंध में विहित शर्तें और निर्धारित समय-सीमा, यदि कोई हो, तो क्‍या; है और 
(घ)   सरकार किस तरह और कब तक उन शर्तों को पूरा करने का विचार रखती है?                          
                               उ - त्‍त -र    
           आवास और शहरी गरीबी उपशमन मंत्री तथा संस्‍कृति मंत्री 
                           
                       (कुमारी सैलजा
(क) और (ख)
विश्‍व विरासत केंद्र, पेरिस ने  ''माजुली नदी द्वीप -सांस्‍कृतिक भू-दृश्‍य'' संबंधी डोज़ियर की प्राथमिक समीक्षा में यह पाया कि इसमें प्रस्‍तावित स्‍थल के मानदण्‍डों के औचित्‍य और प्रबंधन तथा परिरक्षण संबंधी बातों जैसी सूचनाओं की कमी है। इसके अतिरिक्‍त, इस डोज़ियर में प्रस्‍तावित स्‍थल की प्रामाणिकता/अखंडता को परिपुष्‍ट करने वाली शर्तें स्‍पष्‍ट नहीं की गई हैं। इस समीक्षा में फोटोग्राफिक सामग्री की इमेज इन्‍वेंटरी शामिल करने का भी सुझाव दिया गया।
(ग) और (घ)
विश्‍व विरासत केंद्र ने भारत सरकार से माजुली द्वीप का संशोधित नामांकन डोज़ियर प्रस्‍तुत करने के लिए कहा है। 

भारतीय पुरातत्‍व सर्वेक्षण विश्‍व विरासत मामलों संबंधी सलाहकार समिति के साथ परामर्श करके विश्‍व विरासत केंद्र को भेजे जाने के लिए संशोधित नामांकन डोज़ियर तैयार कर रहा है।
